
LakShmi Ashtakam

லக்ஷ்ம்யஷ்டகம்

யஸ்யா: கடாக்ஷமாத்ரேண ப்³ரஹ்மருத்³ரேந்த்³ரபூர்வகா: ।
ஸுரா:ஸ்வீயபதா³ந்யாபு:ஸா லக்ஷ்மீர்மே ப்ரஸீத³து ॥ 1॥
யாऽநாதி³காலதோ முக்தா ஸர்வதோ³ஷவிவர்ஜிதா ।
அநாத்³யநுக்³ரஹாத்³விஷ்ணோ:ஸா லக்ஷ்மீ ப்ரஸீத³து ॥ 2॥
தே³ஶத: காலதஶ்சைவ ஸமவ்யாப்தா ச தேந யா ।
ததா²ऽப்யநுகு³ணா விஷ்ணோ:ஸா லக்ஷ்மீர்மே ப்ரஸீத³து ॥ 3॥
ப்³ரஹ்மாதி³ப்⁴யோऽதி⁴கம் பாத்ரம் கேஶவாநுக்³ரஹஸ்ய யா ।
ஜநநீ ஸர்வலோகாநாம் ஸா லக்ஷ்மீர்மே ப்ரஸீத³து ॥ 4॥
விஶ்வோத்பத்திஸ்தி²திலயா யஸ்யா மந்த³கடாக்ஷத: ।
ப⁴வந்தி வல்லபா⁴ விஷ்ணோ:ஸா லக்ஷ்மீர்மே ப்ரஸீத³து ॥ 5॥
யது³பாஸநயா நித்யம் ப⁴க்திஜ்ஞாநாதி³காந் கு³ணாந் ।
ஸமாப்நுவந்தி முநய:ஸா லக்ஷ்மீர்மே ப்ரஸீத³து ॥ 6॥
அநாலோச்யாபி யஜ்ஜ்ஞாநமீஶாத³ந்யத்ர ஸர்வதா³ ।
ஸமஸ்தவஸ்துவிஷயம் ஸா லக்ஷ்மீர்மே ப்ரஸீத³து ॥ 7॥
அபீ⁴ஷ்டதா³நே ப⁴க்தாநாம் கல்பவ்ரு’க்ஷாயிதா து யா ।
ஸா லக்ஷ்மீர்மே த³தா³த்விஷ்டம் ரு’ஜுஸங்க⁴ஸமர்சிதா ॥ 8॥
ஏதல்லக்ஷ்ம்யஷ்டகம் புண்யம் ய: படே²த்³ப⁴க்திமாந் நர: ।
ப⁴க்திஜ்ஞாநாதி³லப⁴தே ஸர்வாந் காமாநவாப்நுயாத் ॥ 9॥
வைஷ்ணவேப்⁴ய: ப்ரதா³தவ்யமேதத் ஸ்தோத்ரம் ப்ரயத்நத: ।
அவைஷ்ணவாய யோ த³த்³யாத் மோஹாத் ஸ ப்³ரஹ்மஹா ப⁴வேத் ॥ 10॥
இதி ஶ்ரீயது³பத்யாசார்யக்ரு’தம் லக்ஷ்ம்யஷ்டகம் ஸம்பூர்ணம் ।

